
TURIZM INFRATUZILMASINI RIVOJLANTIRISH 
VA IQTISODIY MEXANIZMLARINI 
TAKOMILLASHTIRISHDA KLASTER 
USULLARINI QO‘LLASH

Mizrob Maxmudovich Tashov
“Ipak yo‘li” turizm va madaniy meros xalqaro universitetining  
mustaqil tadqiqotchisi 

Annotatsiya. Iqtisodiyot va menejment fanlarida, xususan, turizm sohasida “klaster” atamasi keng qo‘llaniladigan 
tushunchalardan biri bo‘lib, uning mohiyati so‘nggi o‘n yilliklarda juda tez va oldindan aniq bashorat qilib bo‘lmaydigan 
tarzda o‘zgarib bormoqda. Biroq hozirgi vaqtda turizm sohasi infratuzilmasini rivojlantirishda klaster yondashuvini joriy 
etish jarayonida muayyan qiyinchiliklar yuzaga kelmoqda. Bu holat, o‘z navbatida, mazkur sohada amalga oshirilayotgan 
klaster siyosatini samarali realizatsiya qilish bilan bog‘liq muammolarni hal etish zaruratini keltirib chiqarmoqda. Shu 
nuqtai nazardan, maqolada muallif turizm infratuzilmasini rivojlantirish hamda iqtisodiy mexanizmlarini takomillashtirishda 
klaster usullarini qo‘llash bo‘yicha ilmiy asoslangan taklif va tavsiyalarni bayon etadi.

Kalit soʻzlar: turizm, infratuzilma, innovatsiya, raqamlashtirish, iqtisodiyot, platforma, mexanizm, klaster, menejment, 
marketing, turist, davlat, mehmonxona, transport, investor, texnologiya.
Abstract. In economics and management, particularly in the tourism sector, the term “cluster” is a widely used concept, 
the meaning of which has undergone rapid and largely unpredictable changes over recent decades. However, at present, 
certain difficulties arise in the process of implementing the cluster approach in the development of tourism infrastructure. 
This, in turn, necessitates addressing issues related to improving the effectiveness of the implementation of cluster policy 
in this sector. In this context, the article presents scientifically grounded proposals and recommendations on the application 
of cluster methods in the development of tourism infrastructure and the improvement of economic mechanisms.

Key words: tourism, infrastructure, innovation, digitalization, economy, platform, mechanism, cluster, management, 
marketing, tourist, state, hotel, transport, investor, technology.
Аннотация. В экономике и менеджменте, особенно в сфере туризма, термин «кластер» является широко 
используемым понятием, при этом его содержание за последние десятилетия претерпело быстрые и трудно 
прогнозируемые изменения. Однако в настоящее время в процессе внедрения кластерного подхода в развитие 
туристической инфраструктуры возникают определённые трудности. Это, в свою очередь, обусловливает 
необходимость решения проблем, связанных с повышением эффективности реализации кластерной политики 
в данном секторе. В связи с этим в статье представлены научно обоснованные предложения и рекомендации по 
применению кластерных методов в развитии туристической инфраструктуры и совершенствовании экономических 
механизмов.

Ключевые слова: туризм, инфраструктура, инновации, цифровизация, экономика, платформа, механизм, кластер, 
управление, маркетинг, турист, государство, гостиница, транспорт, инвестор, технология.

K I R I S H
Hozirgi kunda respublikamiz turizmi oldida turgan asosiy muammolardan biri mintaqalarda turizm 

infratuzilmasini rivojlantirish hamda uning rivojlanish yo‘nalishlarini ishlab chiqishda asosiy e’tibor qaysi omillarga 
qaratilishi lozimligini o‘rganish masalasining dolzarbligidir. Shundan kelib chiqqan holda, tadqiqotlarimiz 
natijalari shuni ko‘rsatadiki, so‘nggi yillarda raqamli iqtisodiyot, innovatsiya va innovatsion texnologiyalar kabi 
tushunchalarning hayotimizga jadal kirib kelishi, shuningdek mintaqaviy iqtisodiyot va iqtisodiy geografiyada 
yuz berayotgan ilmiy o‘zgarishlar jarayonida bozor iqtisodiyoti sharoitida ishlab chiqarishni tashkil etishning 
o‘ziga xos shakli sifatida klaster tushunchasi tobora kengroq qo‘llanilmoqda.

Mintaqaviy turistik klaster bir qator o‘ziga xos xususiyatlar bilan tavsiflanadigan murakkab tizim hisoblanadi. 
Mintaqaviy klasterni shakllantirishning muhim shartlaridan biri xo‘jalik yurituvchi subyektlarning geografik 
jihatdan yaqin joylashganligidir. Muhim sohalarda ishlab chiqaruvchi hamda qo‘llab-quvvatlovchi tarmoqlar, 
tashkilot va firmalarning bir hududda jamlanishi ishlab chiqarish miqyosini kengaytirish, mahsulot va xizmatlar 
xilma-xilligini oshirish, shuningdek axborot va resurslardan samarali foydalanishni ta’minlaydi. Ular o‘rtasidagi 
munosabatlarning optimallashtirilishi natijasida mintaqaviy klasterlar yuqori darajadagi raqobatbardoshlikka 
erishadi. Klasterlarning geografik miqyosi esa bir shahar yoki viloyat doirasidan tortib, butun bir mamlakat yoki 
hatto qo‘shni davlatlarni qamrab olishi mumkin.

Turizm sohasida infratuzilmani rivojlantirish maqsadida mintaqaviy klasterlarni tashkil etish jarayonida 
xalqaro tajriba shuni ko‘rsatadiki, davlat-xususiy hamkorlik tamoyillarining qo‘llanilishi ushbu jarayonning 
jadallashuviga xizmat qiladi. Davlat mintaqaviy turistik klasterlarning shakllanishi va rivojlanishida, ayniqsa 
dastlabki bosqichlarda, muhim rol o‘ynaydi, biroq bu jarayonda turizm biznesiga yaqin bo‘lgan qo‘shimcha 
strategik ittifoqchilikni ham amalga oshiradi. Amaliyotda samaradorligini isbotlagan davlat va xususiy sektorlar 
o‘rtasidagi hamkorlikning turli shakllari, modellari va mexanizmlari mavjud. Davlat klasterning turli omillari uchun 
qulay platforma yaratish orqali hududlarda klaster tashabbuskorligini rivojlantirishga, xodimlarga qo‘shimcha 
ta’lim berish va ularni qayta tayyorlash dasturlarini amalga oshirish orqali mahalliy ishchi kuchining malakasini 
oshirishga, xorijiy tashrif buyuruvchilarni jalb etish maqsadida mintaqa brendini shakllantirishga va boshqa 
yo‘nalishlarda ko‘maklashadi.

M A V Z U G A  O I D  A D A B I Y O T L A R  S H A R H I
Mintaqaviy turistik klasterning o‘ziga xosligi shundaki, u ishlab chiqaradigan va realizatsiya qiladigan turistik 

mahsulot kompleks tavsifga ega hisoblanadi. Agar sanoat klasteri korxonalari faoliyatida aksariyat hollarda 
yakuniy mahsulot yaratilsa, turistik klaster sharoitida yakuniy mahsulot faqat turistik korxonalarning maxsus 
guruhi — turoperatorlar tomonidan loyihalashtiriladi va ishlab chiqiladi, keyinchalik esa yakuniy iste’molchilarga 
turagentlar orqali realizatsiya qilinadi. Bunda alohida mintaqalarning turizm imkoniyatlari va tashkilotlari, 
shuningdek aniq turistik klasterlarning turistik imkoniyatlari va o‘rni aniqlanadi hamda marketing metodologiyasini 
hisobga olgan holda turistik klasterlarni loyihalashtirish va shakllantirishga maxsus yondashuvlar talab etiladi.

T. V. Sixan klasterlar shakllanishining quyidagi uchta xususiyatini ajratib ko‘rsatadi:
– odatda fan va ta’lim muassasalari bilan bog‘liq bo‘lgan ichki yaqin tarmoq sektorlarining iqtisodiy 

faolligining hududiy cheklangan shakllari va yo‘nalishlari;
– vertikal ishlab chiqarish-iqtisodiy zanjirlar;
– ishlab chiqarish jarayonining yaqin bosqichlari klasterning o‘zagini tashkil etuvchi tor doiradagi tarmoqlar 

sektori [1].
Mazkur yondashuv iqtisodiy klasterning barcha asosiy qirralarini, jumladan hududiy-geografik, innovatsion, 

agregatsiyalangan (integratsiyalashgan), tarmoq va ishlab chiqarish jihatlarini ifodalaydi. Biroq ushbu nuqtai 
nazar iqtisodiy klasterni shakllantirish afzalliklari, klasterlashning asosiy natijalari hamda ularni turizm biznesida 
qo‘llash imkoniyatlarini yetarli darajada ochib bermaydi. Natijada klasterlash orqali nimaga erishish mumkinligi 
va uning asosiy maqsadlari nimalardan iborat ekanligi masalasi ochiq qolmoqda. Bundan tashqari, yuqoridagi 
yondashuv ishlab chiqarish tavsifiga ko‘proq yo‘naltirilgan bo‘lib, bizning yondashuvimizga ko‘ra, mamlakatimiz 
turizm sohasida iqtisodiy klasterlashtirish asosiy tadqiqot obyekti hisoblanadi.

Ye. S. Kusenko ilmiy yondashuviga ko‘ra, “klaster tarkibiga kiruvchi korxonalar innovatsion faoliyatni yuqori 
darajada rag‘batlantiradi. Shunga qaramay, uning noaniqligi tufayli yuqoridagi nuqtai nazarga qo‘shilish juda 
qiyin” [2].

N. A. Pelevinaning turistik klasterlar to‘g‘risidagi fikriga ko‘ra, “bunday klaster odatiy vertikal tekislikda 
bo‘lmaydi, balki ma’lum bir gorizontal makonni, jumladan turli sohalarga mansub tashkilotlarni qamrab oluvchi 
yirik mustaqil tarmoqlararo ishlab chiqarish va xizmat ko‘rsatish majmuasi hisoblanadi. Turistik klaster — turizm 
iqtisodiyoti ishlab chiqarishi va tarmoqlari o‘rtasidagi o‘zaro aloqalar majmui bo‘lib, ularning yagona funksional 
vazifasi turizm resurslari va turizm infratuzilmasidan oqilona foydalangan holda mamlakat va uning alohida 
hududlarida turistik mahsulot hamda xizmatlar iste’molchilarining ehtiyojlarini qondirishdan iborat” [3].

Turistik klasterlarni boshqa tuzilmalardan ajratib olish vazifasi, birinchi navbatda, klaster tuzilmalarining 
ekstraterritorialligi, ularning resurs bazasi hamda ehtiyojlarni qondirish va raqobatbardoshlikni oshirishga 
qaratilganligi bilan izohlanadi [4].

Mazkur yondashuv doirasida T. Ye. Kurmayevning fikri e’tiborga molik bo‘lib, unga ko‘ra, “mintaqada turistik-
rekreatsion klasterlarni yaratishdan asosiy maqsad, avvalo, uning iqtisodiy barqarorligi va rivojlanish darajasini 
oshirish, sinergik samaraga erishish orqali infratuzilmani rivojlantirish, jumladan turizm klasterini tashkil etuvchi 
tashkilotlar faoliyati samaradorligini ta’minlash, innovatsion faoliyatni rag‘batlantirish, innovatsiyalarning 
ommalashuvi hamda turizm faoliyatining yangi yo‘nalishlarini rivojlantirishdan iborat” [5].

V. A. Vasilevning fikricha, “iqtisodiy klasterlar iqtisodiyotning tobora kuchayib borayotgan globallashuvi 
sharoitida raqobatbardosh ustunliklarga tez erishishga qaratilgan barcha manfaatdor tomonlarning sa’y-
harakatlarini birlashtirishning tashkiliy shaklidir” [6]. Bundan tashqari, “kuchlilar kichikni tortib olish” modeli 
muallifning hududiy bozorning monopolistik modeliga erishish masalasini ilgari surayotganidan dalolat beradi, 
bunda hukmronlik mavqeini oxir-oqibat kichikroq hududiy ishlab chiqarish bilan bog‘liq bo‘lgan eng faol turistik 
klaster egallashi lozim.

Bugungi kunda jahon tajribasida mintaqaviy iqtisodiyotda samarali tatbiq etilayotgan integratsion 
model sifatida klaster modeli alohida o‘rin egallaydi. Mustaqil Hamdo‘stlik Davlatlari olimlari T. V. Saxno va  
N. N. Volkovalarning fikricha, “klasterning ishlab chiqarish-kooperatsiya va boshqa o‘zaro hamkorlik umumiy 
modellaridan asosiy farqli jihatlaridan biri hududiy mahalliylashtirish tamoyilidir” [7]. Shu bilan birga, klaster 
geografiyasining ko‘lami keng bo‘lib, u muayyan shahar yoki hudud, mamlakat darajasida hamda ayrim hollarda 
qo‘shni davlatlargacha kengayishi mumkin.

M. T. Alimovaning ta’kidlashicha, “hududiy davlat boshqaruvi organlari tarkibida istiqbolli turistik 
klasterning shakllanishi va rivojlanishiga ko‘maklashish, klaster doirasidagi ijtimoiy-iqtisodiy munosabatlarni 
muvofiqlashtirish, uning rivojlanishiga to‘sqinlik qiluvchi omillarni bartaraf etish bo‘yicha chora-tadbirlar dasturini 
ishlab chiqish hamda ularning ijrosini nazorat qiluvchi ishchi guruhni tashkil etish mazkur yo‘nalishdagi faoliyat 
samaradorligini oshiradi” [8].

B. D. Ollanazarovning fikricha, “hududiy turistik klasterni rivojlantirish konsepsiyasi hududiy turistik 
majmuaning investitsion jozibadorligini belgilovchi hududiy iqtisodiyotning barcha yo‘nalishlarini rivojlantirish 
bo‘yicha chora-tadbirlarni o‘z ichiga olishi lozim. Ushbu konsepsiya hududda turizm sektorining raqobatbardoshligi 
va yuqori samaradorligini ta’minlash, tashqi moliyaviy resurslarni jalb qilish uchun qulay investitsiya muhitini 
yaratishga yo‘naltirilishi zarur” [9].

Tadqiqotlarimiz natijalari shuni ko‘rsatadiki, yuqorida zikr etilgan iqtisodchi olimlar tomonidan olib borilgan 
ilmiy izlanishlar turizm infratuzilmasini rivojlantirish va iqtisodiy mexanizmlarini takomillashtirishda klaster 
usullarini qo‘llash masalalarini yanada chuqurroq o‘rganish uchun keng ilmiy imkoniyatlar mavjudligini namoyon 
etadi. Shu nuqtai nazardan, bugungi kunda klaster loyihalarini amalga oshirishga qaratilgan tadbirlarni tizimli va 
puxta rejalashtirish ushbu yo‘nalishdagi ilmiy-amaliy izlanishlarni yanada rivojlantirishga xizmat qiladi. Klaster 
loyihalarini rejalashtirish va amalga oshirish jarayonida esa turistik tuzilmalarni joylashtirish masalalarini hududiy 
xususiyatlar va rivojlanish salohiyatini inobatga olgan holda belgilash klaster faoliyatining samaradorligini 
oshirish imkonini beradi.

T A D Q I Q O T  M E T O D O L O G I YA S I
Mazkur ilmiy maqolada tadqiqot metodologiyasi turizm infratuzilmasini rivojlantirish va iqtisodiy 

mexanizmlarni takomillashtirishda klaster usullarining amaliy samaradorligini aniqlashga qaratilgan. Tadqiqot 
jarayonida ma’lumotlar asosan rasmiy statistik manbalar, davlat organlarining ochiq ma’lumotlari, normativ-
huquqiy hujjatlar, ilmiy maqolalar va soha bo‘yicha olib borilgan avvalgi tadqiqotlar asosida shakllantirildi. 
Shuningdek, hududiy turizm rivoji, infratuzilma ko‘rsatkichlari hamda klasterlash jarayonlari bo‘yicha mavjud 
empirik ma’lumotlardan foydalanildi. Olingan ma’lumotlarni tahlil qilishda qiyosiy tahlil, mantiqiy umumlashtirish, 
dinamik tahlil va tizimli yondashuv usullari qo‘llanildi. Klaster modelining hududiy rivojlanishga ta’sirini 
baholashda statistik ko‘rsatkichlarning o‘zgarish dinamikasi va o‘zaro bog‘liqligi tahlil qilindi. Tadqiqot natijalari 
asosida klaster yondashuvining turizm infratuzilmasini rivojlantirishdagi iqtisodiy samaradorligi ilmiy jihatdan 
asoslab berildi.

T A H L I L  V A  N A T I J A L A R
Hududlarni rivojlantirish uchun ustuvor tarmoqlarda klasterlarni nafaqat o‘rta muddatli, balki uzoq muddatli, 

strategik istiqbolli hamda globallashuv va xalqaro raqobat jarayonlarining rivojlanishi nuqtayi nazaridan 
yaratish maqsadga muvofiqdir. Shuning uchun hududiy rivojlanishning strategik maqsadlariga iqtisodiyotning 
raqobatdosh tuzilmasini shakllantirishga klasterli yondashuv doirasida erishish uchun yuqorida keltirilgan 
qoidalarni amalga oshirish mumkin.

Bizning tadqiqotlarimiz hamda O‘zbekiston Respublikasining administrativ bo‘linishi va mintaqalarni 
kompleks rivojlantirish imkoniyatlarini hisobga olgan holda ixtisoslashtirilgan klasterlarni tashkil qilishda 
turistik mintaqalarni quyidagicha belgilash maqsadga muvofiq bo‘ladi: Toshkent (Toshkent viloyati va Toshkent 
shahri); Farg‘ona (Farg‘ona, Andijon va Namangan viloyatlari); Jizzax–Sirdaryo (Jizzax va Sirdaryo viloyatlari); 
Samarqand (Samarqand viloyati va Samarqand shahri); Buxoro–Navoiy (Buxoro va Navoiy viloyatlari); 
Janubiy turistik mintaqa (Qashqadaryo va Surxondaryo viloyatlari); Xorazm (Xorazm viloyati); Quyi Amudaryo 
(Qoraqalpog‘iston Respublikasi) turistik mintaqalariga ajratishni taklif qilamiz.

O‘rtacha turistik jozibadorlikka ega mintaqalardan iborat birinchi klasterga 4 ta mintaqani kiritishni taklif 
etamiz. Bu mintaqalarda infratuzilma rivojlanishi sust bo‘lib, turistik yuklama hamda xorijiy turistlarning ulushi 
mahalliy turistlar soniga nisbatan o‘rtacha darajadan past. Ushbu klasterga rekreatsion-sog‘lomlashtirish 
resurslarga boy bo‘lgan Jizzax–Sirdaryo, Farg‘ona, Quyi Amudaryo va Janubiy turistik mintaqalarini kiritish 
maqsadga muvofiqdir.

Ikkinchi guruh mintaqasiga Toshkent va Samarqandni kiritishni maqsadga muvofiq deb bilamiz, sababi bu 
hududlarga xorijiy turistlar sayyohlik maqsadlari bilan birga xizmat doirasida, ishbilarmonlik yo‘nalishida ham 
tashrif buyuradilar. Shuning uchun mazkur mintaqa aralash turistik resurslarga (tarixiy-madaniy, rekreatsion) 
boy hudud hisoblanadi.

Uchinchi guruhga Buxoro–Navoiy va Xorazm mintaqalarini kiritishni maqsadga muvofiq deb bilamiz, sababi 
bu yerda madaniy-tarixiy turistik jozibadorlik nuqtayi nazaridan infratuzilma yetarlicha rivojlangan.

O‘zbekistonda turizm mintaqalarining jozibadorlik nuqtayi nazaridan klasterlarga bo‘linishi:
•	 Jizzax–Sirdaryo, Farg‘ona, Quyi Amudaryo va Janubiy turistik mintaqalar;
•	 Toshkent va Samarqand turistik mintaqasi;
•	 Buxoro–Navoiy va Xorazm turistik mintaqalari.

O‘zbekistonda turizm 
mintaqalarining jozibadorlik 
nuqtai-nazaridan klasterlarga 
bo‘linishi

Jizzax-Sirdaryo, Farg‘ ona, Quyi Amudaryo 
va Janubiy turistik mintaqalar

Toshkent va Samarqand turistik mintaqasi

Buxoro-Navoiy va Xorazm 
turistik mintaqalari

1-rasm. Turistik mintaqalarning jozibadorlik nuqtai-nazaridan ixtisoslashtirilgan klasterlarga bo‘linishi1.

Respublikamizning turistik mintaqalarida turizm rivojlanishini baholaydigan maxsus bo‘lim va mutaxassislar 
yo‘qligi sababli turistik salohiyatga ega hududlarning rivojlanish strategiyasini loyihalashda iqtisodiy o‘sishning 
asosiy manbalari sifatida hududning o‘z resurslarini aniqlash va ulardan foydalanishga qaratilgan “o‘z-o‘zini 
rivojlantirish” tamoyilidan foydalanish maqsadga muvofiqdir.

Qoidaga binoan, resurslar cheklangan sharoitda faoliyat yuritadigan bir nechta hududlarning salohiyatini 
birlashtirish sezilarli darajada undan foydalanish samaradorligini oshiradi hamda miqdoriy jihatdan yuqori 
natijalarga erishish imkonini beradi. Shuning uchun ko‘p bosqichli va hududlararo o‘zaro munosabatlarning 
ahamiyatini hududlarni rivojlantirishni boshqarish tamoyillaridan biri sifatida qabul qilinishi muhimdir.

Shu nuqtayi nazardan, respublikamizning turistik salohiyatini yanada rivojlantirish hamda undan foydalanish 
samaradorligini oshirish, hududlarga xorijiy va mahalliy turistlarni keng jalb qilish uchun qulay sharoitlar yaratish, 
zamonaviy infratuzilmani jadal rivojlantirishni ta’minlash, ko‘rsatilayotgan turistik, mehmonxona va transport 
xizmatlarini kengaytirish hamda sifatini oshirish maqsadida Prezidentimiz tomonidan Toshkent viloyatining 
Chimyon–Chorvoq kurort-rekreatsiya zonasi chegarasi doirasida “Chorvoq” erkin turistik zonasini tashkil etish 
to‘g‘risidagi farmon qabul qilindi [10]. Bu paytgacha respublikamizda “turistik-rekreatsion zona”larni tashkil 
etish amaliyoti qo‘llanilgani yo‘q edi. Bu orqali turistik-rekreatsion zonalarni tashkil etish va turizmdagi eng 
so‘nggi innovatsion texnologiyalarni qo‘llash yo‘li bilan mintaqa turistik industriyasining rivojlanishini faol qo‘llab-
quvvatlash, mintaqa iqtisodiyotining rivojlanishiga, so‘ngra esa butun respublika iqtisodiyotining yuksalishini 
ta’minlash maqsad qilib olindi.

Buni mintaqalar misolida ko‘rib chiqadigan bo‘lsak, masalan, Jizzax erkin iqtisodiy zonasida tahlillarimiz 
klasterlarni (qishloq xo‘jaligi, tog‘-konchilik, turistik-dam olish va boshqalar) rivojlantirish uchun infratuzilma 
imkoniyatlari yetarli ekanligini ko‘rsatadi.

Respublika va xalqaro ahamiyatga ega bo‘lgan tarixiy-madaniy hamda tabiiy yodgorliklar saqlanib qolgan 
hududlar, tabiatni muhofaza qilish maqomiga ega bo‘lgan hududlarda alohida qo‘riqlanadigan yerlarning 
mavjudligi, dam olish va faol rekreatsiya uchun yaroqli bo‘lgan turli-tuman tabiiy resurslarga ega Jizzax 
mintaqasining beqiyosligi viloyatni respublikada eng jozibali rekreatsion turistik yo‘nalishlardan biriga aylantirish 
imkonini beradi.

1	 Tadqiqotchi ishlanmasi

O‘zbekiston Respublikasi Prezidentining 2022-yil 24-dekabrdagi “Oʻzbekiston Respublikasining “2025-
yil uchun Oʻzbekiston Respublikasining Davlat budjeti toʻgʻrisida”gi Qonuni ijrosini taʼminlash chora-tadbirlari 
toʻgʻrisida”gi PQ-455-son2 qarori qabul qilinib, unga muvofiq “Samarqand — Yangi O‘zbekistonning turizm 
darvozasi” targ‘ibot kampaniyasi yo‘lga qo‘yildi. Shunga ko‘ra, 2026-yil 1-yanvargacha tadbirkorlar 4 yulduzli 
va undan yuqori toifadagi mehmonxona uchun zarur tovarlarni olib kirganda bojxona bojini hamda Samarqand 
turistik markazida qurilish uchun “vaqtincha olib kirish” bojxona rejimida olib kiriladigan uskunalar uchun 
davriy bojxona to‘lovlarini to‘lashdan ozod etiladi. Shuningdek, Samarqand turistik markazi hududida chet ellik 
shaxslar uchun boj olinmaydigan savdo do‘konlari tashkil etiladi. 2023-yil 1-sentabrgacha shaharlararo va 
xalqaro avtobus qatnovlari axborot texnologiyalari orqali yo‘lga qo‘yiladi. Mazkur tizimda chiptalarni “Uzbus” 
platformasida xarid qilish tartibi, avtobuslarga GPS qurilmalarini o‘rnatish hamda monitoring qilish bo‘yicha 
yagona platforma yaratiladi [11].

Shunday qilib, hududiy turizmni rivojlantirish dasturlarida odatda turistik klasterlar turistik va madaniy 
yo‘nalishning o‘zaro bog‘langan obyektlari — joylashtirish vositalari, ovqatlanish tashkilotlari, zarur asosiy va 
yordamchi infratuzilma bilan jihozlangan qo‘shimcha hamda tegishli xizmatlar majmuasi ekanligi ko‘rsatiladi. 
Avtoturistik klasterlar iste’molchilarga turistik, qo‘shimcha va turdosh xizmatlarni bir-birini to‘ldiradigan hamda 
avtoturistlar uchun madaniyatli xizmat ko‘rsatish shartlarini kafolatlaydigan tashkilot va korxonalarni birlashtiradi.

Milliy va xalqaro turizm bozorlarida klasterlarni joylashtirish bo‘yicha reklama-axborot ishlarini tashkil etishga 
alohida e’tibor qaratish zarur. Aslida, taklif etilayotgan dastur faqat klasterlarni shakllantirishni nazarda tutadi, 
biroq ularning muvaffaqiyatli faoliyat yuritishi kirish va ichki turizm manfaatlari uchun alohida tuzilmalarining 
holatiga bog‘liq.

Klasterlash jarayoni — umuman olganda mamlakatimiz iqtisodiyoti, xususan turizm sohasi rivojlanishidagi 
innovatsion usul va davlat uchun ahamiyatli tendensiyalardan biridir. Ta’kidlash kerakki, klaster yondashuvining 
innovatsion komponenti ma’muriy-huquqiy va siyosiy sharoitlargagina emas, balki butunlay boshqacha ichki va 
tashqi muhit sharoitlari hamda omillari bilan belgilanadi. Shunga ko‘ra, tahlil natijalari ko‘rsatmoqdaki, turizm 
klasterining innovatsion salohiyati innovatsion mahsulotlar va ishlanmalarni yetkazib beruvchilarning butun tizimi 
orqali amalga oshiriladi. Bunga quyidagilar kiradi: milliy va hududiy tarmoq tuzilmalari (vazirliklar, agentliklar, 
turizm departamentlari)ning barcha tartibga solish funksiyalari; hokimiyat va boshqaruv organlari bilan davlat-
xususiy sheriklik modeliga muvofiq klaster doirasida hamkorlik qiluvchi ishbilarmon doiralar vakillari; ta’lim 
muassasalari hamda ilmiy-tadqiqot ishlari bilan shug‘ullanuvchi tashkilotlar; turizmni rivojlantirish borasida turli 
tashabbuslar bilan harakat qilayotgan mahalliy hamjamiyat va boshqalar.

Yuqoridagilardan kelib chiqib, mavjud turistik infratuzilmaning miqdori va sifati, transport vositalari 
imkoniyatlari, geografik joylashuvi, turistik xizmatlarning turli-tumanligi hamda istalgan turini yaratish 
imkoniyatlari tahlil qilinishi natijasida “Samarqand turistik klasteri”ga viloyatdagi bitta shahar va to‘rtta tumanda 
joylashgan turistik obyektlar hamda xizmat ko‘rsatuvchi subyektlarni kiritish mumkinligi aniqlandi. Ularning 
turistik ixtisosligi, tabiiy-iqlim sharoitlari va joylashtirish hududlarining ijtimoiy-iqtisodiy rivojlanish darajasiga 
ko‘ra bir-biridan deyarli farq qilmasligi ularni bir klaster tizimiga birlashtirish imkoniyatini yaratadi.

1-jаdvаl. 2023-yildа O‘zbekistonning turli sаyyоhlik yо‘nаlishlаrining qiymаti 3

Sоni, 
birlik Qiymаti, mln. sо‘m

Shu jumlаdаn kichik kоrхоnа vа mikrоfirmаlаr 
tоmоnidаn:
sоni, birlik qiymаti, mln. so‘m

Sоtilgаn sаyyоhlik yо‘nаlishlаri-
jаmi 262353 1687575,2 175415 1571564,2

undаn bevоsitа аhоligа 259162 1496492,2 172224 1380481,7
shu jumlаdаn:
О‘zbekistоn hududi bо‘yichа
О‘zbekistоn fuqаrоlаrigа 159404 146139,5 79047 115065,2

chet el mаmlаkаtlаri bо‘yichа 
O‘zbekistоn fuqаrоlаrigа 52689 872540,9 48647 856017,1

ulаrdаn MDH mаmlаkаtlаri 
bо‘yichа 6582 12251,7 3124 9059,2

2	 O‘zbekiston Respublikasi Prezidentining 2022-yil 24-dekabrdagi “Oʻzbekiston Respublikasining “2025-yil uchun Oʻzbekiston 
Respublikasining Davlat budjeti toʻgʻrisida”gi Qonuni ijrosini taʼminlash chora-tadbirlari toʻgʻrisida”gi PQ-455-son qarori: https://lex.uz/
uz/docs/-7283107 

3	 Manba: stat.uz ma’lumotlari asosida muallif ishlanmasi 

О‘zbekistоn hududi bо‘yichа
MDH fuqаrоlаrigа 5468 81104,2 3692 94992,3

О‘zbekistоn hududi bо‘yichа
О‘zbekistоn fuqаrоlаrigа bоshqа 
chet el mаmlаkаtlаri (MDH 
mаmlаkаtlаridаn tаshаri)

41601 396708,2 5437 80339,0

1-jаdvаldаn О‘zbekistоndа 2023 yildаgi  mаvjud turistik хizmаtlаr bоzоrini bilib оlish mumkin. Dissertаtsiyа 
ishi dоirаsidа Sаmаrqаnd vilоyаtidа turizm хizmаtlаri bоzоridа iste’mоlchilаr mоtivаtsiyаsini shаkllаntirishgа 
tа’sir etuvchi оmillаr tаhlilini аmаlgа оshirishdа nisbаtаn hududgа mоs stаtistik mа’lumоtlаrgа аsоslаnib 
iste’mоlchilаr mоtivаtsiyаsini shаkllаntirishgа tа’sir etuvchi оmillаr tаhlilini аmаlgа оshirish lоzim. 

Sаmаrqаnd vilоyаti Resрublikаning bоshqа hududlаrigа nisbаtаn  o‘zining turistik imkоniyаtlаri jihаtdаn bu 
kо‘rsаtkich раst ekаnligini аnglаtаdi (2-jаdvаl). 

Fikrimizchа, bu хоlаtdаn хulоsа qilinsа hududdа tаklif qilinаyоtgаn turistik mаhsulоt роtensiаl turist 
(istemоlchi)lаrning mоtivаtsiyа o‘rgаnilmаgаn хоldа shаkillаntirilgаnligini аnglаtаdi.

2-jаdvаl. 2023-yildа Sаmаrqаnd vilоyаti sаyyоhlik yо‘nаlishlаrining Resрublikаdаgi qiymаti 4

Sоni, birlik Qiymаti, mln. so‘m
Shu jumlаdаn kichik kоrхоnа vа mikrоfirmаlаr tоmоnidаn:
sоni, 
birlik qiymаti, mln. so‘m

О‘zbekistоn 
Resрublikаsi 262353 1687575,2 175415 1571564,2

Sаmаrqаnd 23861 202958,0 23861 202958,0
Viloyatning 
resрublikаdаgi 
ulushi, %

9,1 12,0 13,6 12,9

3-jаdvаldа keltirilgаn Sаmаrqаnddа mehmоndо‘stlik industriyаsi 2023-yil rivоjlаnishing 2019-yilgаgi 
iqtisоdiy o‘sish kо‘rsаtkichlаrigа yetmаgаn.   

3-jаdvаl. Sаmаrqаnddа turizm sоhаsini rivоjlаntirishning iqtisоdiy nаtijаlаri5

4	  Manba: stat.uz ma’lumotlari asosida muallif ishlanmasi 
5	  Manba: stat.uz ma’lumotlari asosida muallif ishlanmasi

2019-yilgа nisbаtаn 2023-yildаgi sоtilgаn sаyyоhlik yo‘nаlishlаri vа qiymаti 1-rаsmdа ushbu yillаrdа 
mehmоnхоnа vа shungа o‘хshаsh jоylаshtirish vоsitаlаri sоni 108 dоnаgа kо‘раyishigа qаrаmаsdаn nisbаtаn 
раst kо‘rsаtkichlаrdа nаmоyоn bо‘lmоqdа.  

1-rаsm. Sоtilgаn sаyyоhlik yо‘nаlishlаri usish kо ‘rsаtkichlаri6

Fikrimizchа bu hоlаt potensial turistlаrni vilоyаtgа jаlb qilishdа mоtivоtsiyа vоsitаlаri yetarli tаshkil 
etilmаgаnligidаn dаlоlаt berаdi.

2-rаsm. Sаmаrqаnd vilоyаtidа mehmоnхоnа vа shungа uхshаsh jоylаshtirish vоsitаlаri usish dinаmikаsi, dоnа7

Iste’mоlchilаrning хаtti-hаrаkаtlаrigа vа sаyоhаt qilish tо‘g‘ risidа qаrоr qаbul qilish jаrаyоnigа tа’sirini 
kuchаytirish uchun mа’lum imkоniyаtlаrgа egа bо‘lgаn turistik mоtivаtsiyаning dоminаnt vа ikkilаmchi оmillаrini 
аniqlаsh оdаtiy hоldir.

3-rаsm. Mehmоnхоnа vа shungа o‘хshаsh jоylаshtirish vоsitаlаridа jоylаshgаn О‘zbekistоn fuqаrоlаri sоni vа 
хizmаt kо‘rsаtilgаn tаshrif buyuruvchilаr  o‘sish dinаmikаsi8

6	  Muallif ishlanmasi.
7	  Muallif ishlanmasi.
8	  Muallif ishlanmasi.

4-jаdvаl. 2023-yildа Sаmаrqаnd vilоyаti ichki turizmining rivоjlаnish kо‘rsаtkichlаri yоsh guruhlаri bо‘yichа9

Mаmlаkаt ichidаgi sаfаrdа 
bо‘lgаn uy хо‘jаliklаri 
а’zоlаri sоni, ming kishi

Shu jumlаdаn:
yоsh guruhlаri bо‘yichа:

16 yоsh-
gаchа 16-25 yоsh 26-55 yоsh 56 yоsh vа +

О‘zbekistоn 
Resрublikаsi 201 488,5 475,5 2 725,6 111586,9 86 700,5

Sаmаrqаnd 28 867,4 80,9 71,8 15 222,4 13 492,3
Vilоyаtlаrning 
resрublikаdаgi 
ulushi, %

14,3 17,0 2,6 13,6 15,6

Klasterga kiritilishi taklif qilinayotgan hududlarda sanatoriy va sog‘lomlashtirish obyektlarining joylashuvi 
bo‘yicha, 2025-yil holatiga Samarqand shahrida 8 ta,  Urgut  tumanida  4 ta,   Jomboy  va Bulung‘ ur  tumanlarida 
1tani tashkil etadi.

Hududiy jihatdan tashkil qilinayotgan klasterning umumiy turizm infratuzilmasini shakllantirishda ( 
Samarqand  shahri, Urgut , Nurobod, Jomboy, Samarqand  tumanlari) turizm turlari va ixtisosligini aniqlab olish 
ham muhim masala hisoblanadi. 

Bu borada olib borilgan kuzatishlar natijasida (5-jadval) 5 ta salohiyatli turistik-rekreasion resurslarga boy 
mintaqalarning har biri uchun turizm infratuzilmasini  rivojlantirishning ustuvor yo‘nalishlarini aks ettiruvchi 
ixtisosligi aniqlandi.

5-jadval. Samarqand mintaqasi  turistik klasterida turizmni rivojlantirishning asosiy yo‘nalishlari10

Hudud nomi Turizm turlari Turizm ixtisosligi

Samarqand  shahri

-tarixiy, madaniy-ma’rifiy; 
-biznes-turizm; 
tibbiy- sog‘lomlashtirish; 
-sport; 
-shopping turizm.

-mehmonxona majmuasining rivojlanishi; 
-akvapark tashkil etish; 
-shaharning ko‘ngilochar markazini yaratish; 
-bolalar ta’lim markazlarini yaratish; 
-Samarqand mintaqasi umumiy fonini yaratish; 
-shaharning turistik sohada rivojlantirish rejasini ishlab chiqish.

Urgut 

-sport va tibbiy- 
sog‘lomlashtirish; 
-sarguzashtli; 
-ekologik;

-sport o‘yinlari (milliy kurash va ko‘pkari-uloq) bilan birgalikda 
namunaviy  turistik destinasiya yaratish;
-davlat ahamiyatidagi geopark-larni yaratish;
-spa-kurortlarni yaratish;
-ekologik parkni yaratish; 

Samarqand tumani

-sport va qishki sport turlari;
-ekologik;
-sarguzashtli va ekzotik;
-etnografiya; 
-suv sporti; 
madaniy-ma’rifiy;

-mehmonxona majmuasini yaratish;
-tog‘ -chang‘ i trassasi bilan ekstrim markaz qurilishi; 
-vizit-markaz, “Tog‘ -o‘rmon” ekomajmuasini va turistik markazni 
yaratish; 
-“Zomin suv ombori”da mahalliy ahamiyatga ega rekreasion 
maydonda turistik manzilgoh qurish;
-sport o‘yinlarini (ko‘pkari-uloq) rivojlantirish markazini barpo 
etish.

Nurobod

-tibbiy-sog’ lomlashtirish;
-madaniy-ma’rifiy;
-agroturizm;
-qishloq turizmi.

-tibbiy-sog’ lomlashtirish bo‘yicha jihozlangan sayyohlik 
obyektlari qurish;
-“qishloqda bir kun”- turistik markazini qurish;
-katta yo‘l yoqasida kemping qurish;
-agroturizmning tashkiliy markazini barpo etish.

Jomboy, Bulung‘ ur 

-tibbiy-sog’ lomlashtirish; 
-madaniy-ma’rifiy; 
-ekzotik; 
-agroturizm.

-sog’ lomlashtirish   va spa-kurortlarni yaratish; 
-turar joy vositalari tarmog‘ ini rivojlantirish; 
-qo‘shimcha turistik infratuzilmalarni rivojlantirish

Tashkillashtirilishi taklif qilinayotgan klaster turistik-rekreatsion salohiyatidan samarali foydalanish ularning 
raqobatbardoshligini oshirish, shuningdek butun mavsum davomida dam oluvchilarga turistik va rekreatsion 

9	 Manba: stat.uz ma’lumotlari asosida muallif ishlanmasi
10	 Muallif ishlanmasi . 

xizmatlarni xalqaro miqyosda taqdim etishni ta’minlash imkonini beradi. Ushbu yo‘nalishdagi tahlillar shuni 
ko‘rsatadiki, Samarqand shahrida tarixiy, madaniy-ma’rifiy va biznes turizmi; Urgut tumanida ekologik, safari, 
plyaj, sport hamda tibbiy-sog‘lomlashtiruvchi turizm; Samarqand tumanida ekologik, sarguzasht va ekzotika, 
etnografiya hamda qishki sport turlari; Jomboy tumanida tibbiy-sog‘lomlashtirish, madaniy-ma’rifiy va agroturizm; 
Nurobod tumanida esa sarguzashtli va agroturizm turlaridan yil davomida foydalanish imkoniyati mavjud.

4-rasm. “Samarqand turistik  klasteri”ning tavsiya etilayotgan tuzilmasi11

Tavsiya etilayotgan klasterning muvaffaqiyatli faoliyat olib borishida klaster faoliyatini muvofiqlashtirish 
kengashi asosiy vazifani bajarishi lozim. Muvofiqlashtirish kengashining qarorlari va chiqarilgan xulosalari 
boshqaruv kompaniyasi faoliyatining samaradorligini belgilaydi. Shu sababli eng katta mas’uliyat 
muvofiqlashtirish kengashiga yuklanadi.

Klaster tarkibiga kiritilgan turistik korxonalarning uyg‘unlashgan holda faoliyat yuritishi natijasida klaster 
ichidagi aloqalar mustahkamlanadi hamda korxonalarning barqaror rivojlanishi uchun qulay sharoitlar yaratiladi. 
Bundan tashqari, klasterni tashkil etishning yana bir muhim ustunligi va joylashuvdagi afzalligi shundan iboratki, 
mintaqadan Toshkent–Termiz yirik avtomagistrali hamda respublikamizning Sharqi va G‘arbini bog‘lab turuvchi 
asosiy temir yo‘l liniyasi o‘tadi.

X U L O S A  V A  T A K L I F L A R
Turizm klasteri — bu alohida turistik korxonalar, tashkilotlar va firmalarning mavjud turistik resurslardan 

samarali foydalanish, barcha asosiy faoliyat turlari bo‘yicha xarajatlarni optimallashtirish, sinergetik samaraga 
erishish hamda o‘zaro hamkorlik doirasidagi tashkiliy tuzilmalarning raqobatdosh ustunliklarini shakllantirish 
imkonini beruvchi, turizm tarmoqlarining ham geografik, ham ishlab chiqarish jihatidan o‘ziga xosligi va 
yaqinligini nazarda tutadigan iqtisodiy faoliyatni tashkil etishning innovatsion shaklidir.

Ishlab chiqilgan klasterning maqsad va vazifalarini aniqlash, texnik topshiriqlarni tayyorlash, maqsadlarni 
shakllantirish, klaster loyihasi samaradorligini baholash va ro‘yxatdan o‘tkazish, moliyalashtirish manbalarini 
aniqlash hamda klasterni huquqiy baholash Samarqand mintaqaviy klasteri asosida turizm infratuzilmasini 
rivojlantirishga olib kelishi mumkin.

11	  Muallif ishlanmasi 

Umuman olganda, Samarqand mintaqaviy klasteri mintaqaning o‘z raqobatbardoshligini ta’minlash, ya’ni 
o‘n, yigirma yil va undan ko‘proq davrda turistik korxonalarni rivojlantirish bo‘yicha uzoq muddatli strategiyani 
shakllantirish uchun real imkoniyatdir. Bu jarayonda muvaffaqiyatga erishishning asosiy omillari sifatida biznes 
rahbarlarining faol pozitsiyasi hamda mintaqadagi turli tashkiliy guruhlar manfaatlari o‘rtasidagi ijobiy hamkorlikni 
ko‘rsatish mumkin. Shunday ekan, Samarqand mintaqaviy klasterining muvaffaqiyat kaliti rivojlangan raqobat 
muhiti, samarali boshqaruvga yo‘naltirilganlik va mintaqa ma’muriyati tomonidan ko‘rsatiladigan tizimli ko‘mak 
bilan belgilanadi.

